
Azərbaycan Respublikası Nazirlər Kabinetinin Qərarı
№  187                                                                                                                     Bakı şəhəri,  13  may  2022-ci il
“Əlilliyin müəyyən olunması 

meyarları”nın təsdiq edilməsi və “Əlilliyin 
və sağlamlıq imkanlarının məhdudluğunun 
müəyyən olunması meyarlarına dair 
Əsasnamə”nin təsdiq edilməsi haqqında” 
Azərbaycan Respublikası Nazirlər Kabine-
tinin 2015-ci il 30 dekabr tarixli 413 nömrəli 
Qərarında dəyişiklik edilməsi barədə

“Əlilliyi olan şəxslərin hüquqları haqqın-
da” Azərbaycan Respublikasının Qanununda 
dəyişiklik edilməsi barədə” Azərbaycan 
Respublikasının 2021-ci il 22 iyun tarixli 346-
VIQD nömrəli Qanununun tətbiqi və “Əlilliyi 
olan şəxslərin hüquqları haqqında” Azərbaycan 
Respublikasının 2018-ci il 31 may tarixli 
1153-VQ nömrəli Qanununun tətbiqi barədə” 

Azərbaycan Respublikası Prezidentinin 2018-
ci il 18 iyul tarixli 213 nömrəli Fərmanında 
dəyişiklik edilməsi haqqında” Azərbaycan 
Respublikası Prezidentinin 2021-ci il 16 av-
qust tarixli 1424 nömrəli Fərmanının 3.1.1-ci 
yarımbəndinin icrasını təmin etmək məqsədilə 
Azərbaycan Respublikasının Nazirlər Kabineti 
qərara alır:

1. “Əlilliyin müəyyən olunması meyarları” 
təsdiq edilsin (əlavə olunur).

2. “Əlliliyin və sağlamlıq imkanlarının 
məhdudluğunun müəyyən olunması meyar-
larına dair Əsasnamə”nin təsdiq edilməsi 
haqqında” Azərbaycan Respublikası Nazirlər 
Kabinetinin 2015-ci il 30 dekabr tarixli 413 
nömrəli Qərarının (Azərbaycan Respublikası-

nın Qanunvericilik Toplusu, 2016, № 1, maddə 
175; 2021, № 6 (IV kitab), maddə 669) 1-ci 
hissəsi ləğv edilsin.

3. Bu Qərarda dəyişiklik Azərbaycan Res-
publikası Preziden-tinin 2002-ci il 24 avqust 
tarixli 772 nömrəli Fərmanı ilə təsdiq  edilmiş 
“İcra hakimiyyəti orqanlarının normativ hü-
quqi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər.

4. Bu Qərar 2022-ci il iyulun 1-dən 
qüvvəyə minir.

Əli ƏSƏDOV 
Azərbaycan Respublikasının Baş naziri

İƏT PA-nın İcraiyyə Şurasının iclasında növbəti 
konfransın yeri və vaxtı barədə razılığa gəlinib

Mayın 17-də İqtisadi Əməkdaşlıq Təşkilatı Parlament 
Assambleyasının (İƏT PA) Üçüncü Ümumi Konfransı çərçivəsində 
qurumun İcraiyyə Şurasının iclası keçirilib.

AZƏRTAC xəbər verir ki, iclası açan 
İƏT PA-nın və Pakistan Milli Assamble-
yasının sədri Raca Pərviz Əşrəf tədbirə 
ev sahibliyi edən Azərbaycan tərəfinə 
təşəkkür edib, tədbirə qatılan parlament 
nümayəndə heyətlərinin rəhbərlərini və 
iştirakçıları salamlayıb.

İclasda Azərbaycanla yanaşı, Türkiyə, 
Pakistan, İran, Özbəkistan, Qazaxıstan, 
Qırğızıstan və Tacikistan nümayəndə 
heyətləri iştirak ediblər. İƏT PA-nın 
sədri təşkilatın tarixindən danışaraq, 
indiyədək görülmüş işləri, əldə olunmuş 
nailiyyətləri yüksək qiymətləndirib, əvvəlki 

Ümumi konfranslarda müzakirə edilmiş 
məsələlərin əhəmiyyətini vurğulayıb. 

Sonra Pakistan Milli Assambleyasının 
sədri Raca Pərviz Əşrəf İƏT PA-ya sədrliyi 
Milli Məclisin sədri Sahibə Qafarovaya 
təhvil verib. 

Tədbir iştirakçılarını salamlayan 
Sahibə Qafarova qurumun ötən dövrdəki 
səmərəli fəaliyyətinə görə Pakistan 
Milli Assambleyasının sədri Raca Pərviz 
Əşrəfə təşəkkürünü bildirib. Milli Məclisin 
sədri konfransın işinin məhsuldar olacağı-
na əminliyini ifadə edib. 

Gündəlik təsdiq olunduqdan sonra ic-

lasda İƏT PA-nın İkinci Ümumi Konfransı-
nın Hesabatı, Üçüncü Ümumi Konfransın 
proqramı və gündəliyi təsdiqlənib, bir sıra 
təşkilati məsələlərə baxılıb. 

İclasda İƏT PA-nın sədr müavini se-
çilib, növbəti konfransın keçirilmə yeri və 
vaxtı barədə razılığa gəlinib. 

Sonra parlamentin sədri Sahibə Qafa-
rova diqqətə çatdırıb ki, konfransda iştirak 
edən nümayəndə heyətlərinin rəhbərləri 
mayın 18-də Azərbaycanın mədəniyyət 
paytaxtı və Türk dünyasının 2023-cü il 
üzrə mədəniyyət paytaxtı Şuşa şəhərinə 
səfər edəcək, qısa müddətdə salınmış 
Zəfər yolu və Şuşada aparılmış tikinti-qu-
ruculuq işləri ilə yaxından tanış olacaqlar. 

Bununla da İƏT PA-nın İcraiyyə Şura-
sının iclası başa çatıb.

İƏT PA-nın Üçüncü Ümumi Konfransının 
iştirakçıları ulu öndərin məzarını və 

Şəhidlər xiyabanını ziyarət edib

İqtisadi Əməkdaşlıq Təşkilatı Parlament Assambleyasının (İƏT 
PA) Üçüncü Ümumi Konfransının iştirakçıları mayın 17-də Fəxri 
xiyabana gələrək, müasir müstəqil Azərbaycan dövlətinin memarı 
və qurucusu, xalqımızın ümummilli lideri Heydər Əliyevin xatirəsini 
dərin ehtiramla yad edib, abidəsi önünə əklil qoyublar.

AZƏRTAC xəbər verir ki, ziyarət za-
manı konfrans iştirakçılarını Milli Məclisin 
Sədri Sahibə Qafarovanın başçılığı ilə 
təşkilatda nümayəndə heyətimizin üzvləri 
– İqtisadi siyasət, sənaye və sahibkarlıq 
komitəsinin sədri Tahir Mirkişili, deputat-

lar Elnur Allahverdiyev, İltizam Yusifov, 
Könül Nurullayeva və digər rəsmi şəxslər 
müşayiət ediblər.

Sonra Şəhidlər xiyabanına gələn qo-
naqlar Azərbaycanın müstəqilliyi və ərazi 
bütövlüyü uğrunda mübarizədə canların-

dan keçmiş qəhrəman Vətən övladlarının 
məzarlarını ziyarət edib, “Əbədi məşəl” 
abidəsinin önünə əklil qoyublar.

Bakının ən hündür nöqtəsindən pay-
taxtımızın mənzərəsini seyr edən konfrans 
iştirakçılarına Şəhidlər xiyabanının tarixi 
və şəhərdə görülən abadlıq-quruculuq 
işləri barədə məlumat verilib.

İqtisadi Əməkdaşlıq Təşkilatı Parla-
ment Assambleyasının (İƏT PA) Üçüncü 
Ümumi Konfransının iştirakçıları, həmçinin 
“Türk şəhidliyi” abidəsini ziyarət edib, 
önünə əklil qoyaraq türk şəhidlərinə ehti-
ramlarını bildiriblər.

Litva Prezidenti Gitanas Nauseda 
Azərbaycana rəsmi səfərə gəlib
Litva Respublikasının 

Prezidenti Gitanas 
Nauseda mayın 
17-də Azərbaycan 
Respublikasına rəsmi 
səfərə gəlib.

AZƏRTAC xəbər verir ki, 
hər iki ölkənin dövlət bayraq-
larının dalğalandığı Heydər 
Əliyev Beynəlxalq Aeroportun-
da ali qonağın şərəfinə fəxri 
qarovul dəstəsi düzülmüşdü.

Litva Respublikasının  
Prezidenti Gitanas Nau-
sedanı və xanımı Diana 
Nausedanı hava limanında 
Azərbaycan Respublikası 
Baş nazirinin birinci müa-
vini Yaqub Eyyubov, xarici 
işlər nazirinin müavini Xələf 
Xələfov və digər rəsmi 
şəxslər qarşıladılar. 

Azərbaycanla Pakistan beynəlxalq və regional 
təşkilatlar çərçivəsində sıx əməkdaşlıq edir

Milli Məclisin Sədri Sahibə Qafarova mayın 17-də İqtisadi 
Əməkdaşlıq Təşkilatının Parlament Assambleyasının Üçüncü 
Ümumi Konfransında iştirak etmək məqsədilə ölkəmizdə səfərdə 
olan Pakistan İslam Respublikası Milli Assambleyasının sədri Raca 
Pərviz Əşrəflə görüşüb. 

Milli Məclisin Mətbuat və ictimaiyyətlə 
əlaqələr şöbəsindən AZƏRTAC-a verilən 
məlumata görə qonağı səmimiyyətlə 
salamlayan Sahibə Qafarova qeyd 
edib ki, ortaq dini və mədəni dəyərlər 
ölkələrimiz arasında dostluq və qardaşlıq 
münasibətlərinin möhkəm bazasını təşkil 
edir. Gələn ay Azərbaycan və Pakistan 
arasında diplomatik əlaqələrin qurulma-
sının 30-cu ildönümü tamam olur. Bu illər 
ərzində münasibətlərimiz uğurlu inkişaf 
yolu keçib. 

Azərbaycanla Pakistanın beynəlxalq 
və regional təşkilatlar çərçivəsində də sıx 

əməkdaşlıq etdiyini diqqətə çatdıran Milli 
Məclisin Sədri bildirib ki, parlamentlərimiz 
arasında qarşılıqlı fəaliyyət dövlətlərarası 
əlaqələrin inkişafına töhfələr verir. Bu gün 
qanunverici orqanlarımız arasında çox 
səmərəli əməkdaşlıq qurulub. Sahibə Qa-
farova ötən il Pakistan İslam Respublikası-
na səfərini, həmçinin Azərbaycan, Türkiyə 
və Pakistan spikerlərinin Bakıda keçirilən 
Birinci Üçtərəfli görüşünü məmnunluqla 
xatırladaraq, qeyd edib ki, bu tədbirlər 
və görüşlər ölkələrimiz və qanunverici 
orqanlarımız arasında əməkdaşlığın 
genişləndirilməsinə xidmət edir.

Görüşdə Azərbaycanın 44 gün-
lük Vətən müharibəsində əldə etdi-
yi möhtəşəm Zəfər və münaqişənin 
həllindən sonra regionda yeni yaranmış 
vəziyyət haqqında məlumat verən Milli 
Məclisin sədri xüsusilə qeyd edib ki, istər 
Ermənistanın Azərbaycan torpaqlarını 
işğal altında saxladığı 30 ilə yaxın dövr, 
istərsə də Vətən müharibəsi dövründə Pa-
kistan daim Azərbaycana dəstək verərək, 
qardaşlıq örnəyi nümayiş etdirib. Hazır-
da Azərbaycan işğaldan azad olunmuş 
ərazilərimizdə böyük bərpa və quruculuq 
işləri həyata keçirir. 

Pakistan İslam Respublikası Milli 
Assambleyasının sədri Raca Pərviz 
Əşrəf göstərilən yüksək qonaqpərvərliyə 
və tədbirdə iştiraka dəvətə görə 
minnətdarlığını bildirib. O, Azərbaycanın 
Pakistan üçün etibarlı dost və qardaş 
ölkə olduğunu, ölkəmizlə münasibətlərin 
inkişafına daim xüsusi önəm verdiklərini 
qeyd edib. O, Milli Assambleyanın sədri 
kimi, ilk səfərini Azərbaycana etdiyini, 
ölkəmizin sürətli  inkişafının təqdir olun-
duğunu, paytaxt Bakının dünyanın ən 
gözəl şəhərlərindən biri olduğunu diqqətə 
çatdırıb.

Raca Pərviz Əşrəf İqtisadi Əməkdaşlıq 
Təşkilatının Parlament Assambleyasının 
Üçüncü Ümumi Konfransının yüksək 
səviyyədə təşkilinə görə, Azərbaycan Milli 
Məclisinə təbrikini ifadə edib. 

O, parlament diplomatiyasının 
beynəlxalq münasibətlərdə mühüm rolunu 
qeyd edərək, Pakistan Milli Assambleyası-
nın Azərbaycan Milli Məclisi ilə əlaqələrin 
daha da dərinləşməsində maraqlı ol-
duğunu bildirib, ikitərəfli əməkdaşlıq və 
beynəlxalq təşkilatlarda birgə fəaliyyətin 
önəmini vurğulayıb.

Görüşdə qarşılıqlı maraq doğu-
ran digər məsələlər ətrafında da fikir 
mübadiləsi aparılıb.

Tacikistan Respublikası Ali Məclisinin 
Nümayəndələr Palatasının sədri ilə görüş

Mayın 17-də Milli Məclisin Sədri Sahibə 
Qafarova ölkəmizdə səfərdə olan Tacikistan 
Respublikası Ali Məclisinin Nümayəndələr 
Palatasının sədri Mahmadtoir Zokirzoda ilə 
görüşüb. Milli Məclisin Mətbuat və ictimaiyyətlə 
əlaqələr şöbəsindən AZƏRTAC-a bildiriblər ki, 
Parlamentin sədri qonağın Bakıda keçirilən 
İqtisadi Əməkdaşlıq Təşkilatı Parlament 
Assambleyasının Üçüncü Ümumi Konfransında 
iştirakını yüksək dəyərləndirib.

Qeyd edilib ki, nümayəndə 
heyətlərimizin bu cür 
beynəlxalq tədbirlərdə işti-
rakı, tərəfləri düşündürən 
məsələlərin müzakirəsi baxı-
mından çox önəmlidir. Spiker 
Azərbaycan və Tacikistan xalq-
larının oxşar mədəni dəyərlərə 
malik olmasının əlaqələrimizin 
inkişafı üçün yaxşı zəmin 
yaratdığını söyləyib. Qeyd 
edilib ki, Azərbaycan-Tacikistan 
dostluğunun qədim tarixi var-
dır. Biz gələcəkdə də bu ölkə 
ilə həyatın müxtəlif sahələrində 
əlaqələrimizi genişləndirmək 
niyyətindəyik. Bildirilib ki, 
yüksək səviyyəli görüşlər 
zamanı, aparılan danışıqlar 
ölkələrimiz arasında imzalan-

mış sənədlər əlaqələrimizin 
daha da inkişafına yaxşı zəmin 
yaradır.

Bu gün iqtisadi, mədəni 
humanitar sahələrdə 
münasibətləri daha da 
dərinləşdirmək üçün geniş 
imkanlar mövcuddur.

Tacikistan Ali Məclisinin 
Nümayəndələr Palatasının 
sədri Mahmadtoir Zokirzoda 
İƏT PA Üçüncü Ümumi Konf-
ransında iştiraka dəvətə görə 
minnətdarlığını ifadə edib, bu-
rada gördüyü qonaqpərvərliyə 
və tədbirin yüksək səviyyədə 
təşkil olunması görə təşəkkür 
edib. Bildirib ki, Tacikistan 
Azərbaycanla təkcə siyasi 
deyil, iqtisadi, mədəni, huma-

nitar sahələrdə də əməkdaşlığı 
genişləndirmək istəyir. 
Parlamentlər səviyyəsində 
əlaqələrin inkişafı bu sahələrə 
də öz müsbət təsirini göstərə 
bilər. Bu baxımdan nüfuz-
lu beynəlxalq qurumlarda 
nümayəndə heyətlərimizin 

iştirakını və qarşılıqlı səfərləri 
qonaq təqdir edib.

Görüşdə parlamentlərarası 
əlaqələrinin buğunu, gələcək 
inkişaf perspektivləri və 
tərəfləri maraqlandıran digər 
məsələlər ətrafında fikir 
mübadiləsi aparılıb.

Qarşılıqlı  
əlaqələrin inkişafında 
parlamentlərimiz  
mühüm rol oynayır

Mayın 17-də Milli Məclisin sədri Sahibə 
Qafarova İqtisadi Əməkdaşlıq Təşkilatı 
Parlament Assambleyasının Üçüncü Ümumi 
Konfransında iştirak etmək üçün ölkəmizdə 
səfərdə olan İran İslam Şurası Məclisi sədrinin 
müavini Əli Nikzad ilə görüşüb.

Milli Məclisin Mətbuat 
və ictimaiyyətlə əlaqələr 
şöbəsindən AZƏRTAC-a 
bildiriblər ki, Milli Məclisin Sədri 
Sahibə Qafarova nitqində 
ölkəmizin  İranla ikitərəfli və 
çoxtərəfli formatda əlaqələrin 
inkişaf etdirilməsində maraqlı 
olduğunu deyib. Ötən il İrana 
səfərindən danışan spiker 
həmin səfər çərçivəsində keçir-
diyi görüşləri və aparılan danı-
şıqları məmnunluqla xatırlayıb. 
Qeyd edilib ki, iki ölkə arasında 
dost və mehriban qonşuluq 
münasibətləri var.

İranla parlamentlərarası 
əlaqələrdən danışan Milli 
Məclisin Sədri diqqətə çat-
dırıb ki, qarşılıqlı əlaqələrin 

inkişafında parlamentlərimiz 
mühüm rol oynayır. Deputat-
larımız tərəfindən müntəzəm 
olaraq qarşılıqlı səfərlər 
həyata keçirilir. Hər iki ölkənin 
qanunvericilik orqanlarında 
fəaliyyət göstərən işçi qrupları 
parlamentlərimiz arasında 
körpü yaradır.

Söhbət zamanı Milli 
Məclisin Sədri Azərbaycanın 
44 günlük Vətən 
müharibəsində əldə etdiyi 
Qələbədən sonra region-
da yeni yaranmış vəziyyət 
haqqında məlumat verərək 
deyib ki, münaqişə başa 
çatdıqdan sonra Azərbaycanın 
Ermənistanın işğalından azad 
edilmiş ərazilərində genişmiq-

yaslı yenidənqurma və bərpa 
dövrü başlayıb, regionda yeni 
reallıq yaranıb.

Dost və qonşu ölkəyə səfər 
etməkdən məmnunluğunu 
bildirən İran İslam Şurası 
Məclisi sədrinin müavini Əli 
Nikzad İqtisadi Əməkdaşlıq 
Təşkilatı Parlament Assamb-
leyasının Üçüncü Ümumi 
Konfransının Azərbaycanda 
yüksək səviyyədə təşkilinə 
və keçirilməsinə görə 
təşəkkürünü bildirib. Qonaq 
Milli Məclisin sədrinin başçılığı 
ilə ötən il Azərbaycan parla-
ment nümayəndə heyətinin 
İrana səfərini və keçirilən 
görüşlərin əhəmiyyətini 

yüksək dəyərləndirib. İran 
parlamentinin vitse-spikeri 
parlamentlərarası əlaqələrin 
inkişafının ümumi məqsədlərə 
xidmət etdiyini bildirib, 
nümayəndə heyətlərinin qar-
şılıqlı səfərlərinin əhəmiyyətini 
vurğulayıb.

Söhbət zamanı Əli Nikzad 
Azərbaycanın işğaldan azad 
olunmuş ərazilərinin tezliklə 
bərpa olunacağına və məcburi 
köçkünlərin öz doğma yurdla-
rına qayıdacaqlarına inamını 
ifadə edib.

Görüşdə tərəfləri maraqlan-
dıran digər məsələlər ətrafında 
da fikir mübadiləsi aparılıb.

